
Adimen Artifiziala (AA) teknologia disruptiboa da, eta gizartearen alderdi asko
eraldatzeko aukerak erakusten ari da. 2023. urtea Adimen Artifizial sortzailearen
agerpen publikoren urtea izan da. Prozesua bizkortu egin da eta jakintzaren eta
hizkuntzaren sektorean eragin oso esanguratsua du, ChatGPTk eta testuak sortzeko
gainerako tresnek, irudiak, audioa edo bideoa sortzen dituztenekin batera.
Azelerazioaren eta hedapenarekin batera fenomenoari aurre egiteko zailtasunak
ekarri ditu Unibertsitatean eta beste sektore askotan.

Adimen Artifizialak ematen dituen aukerak eta egokierak handiak dira dagoeneko,
eta hazten jarraituko dute. Ondorio positiboak aztertzeaz eta geureganatzeaz gain,
Deustuko Unibertsitatean gogoan dugu hausnarketa eta irizpide kritikoak eta
etikoak zer-nolako garrantzia duten: ez dezagun teknologia geureganatu existitzen
delako, baizik eta interes orokorrerako eta guztion onerako delako.

Hezkuntza, Zientzia eta Kulturarako Nazio Batuen Erakundearen (UNESCO)
Konferentzia Orokorraren gomendioei, 2021eko "Adimen Artifizialaren etikari
buruzko gomendioa" izeneko dokumentuan jasoei, eta 2023an argitaratutako
“Aukerak eta erronkak adimen artifizialaren aroan goi-mailako hezkuntzarako” eta
2018an argitaratu zen Deustuko Unibertsitatearen Giza Eskubideak ingurune
digitaletan adierazpenean islatuei jarraituz, Deustuko Unibertsitateak
posizionamendu publiko hau hartu du, eta konpromiso hauek hartzen ditu bere
gain:

Gizakia lehenesten du bere sorkuntza guztien gainetik, teknologia barne, haren
zerbitzura baitaude denak.
Pertsonaren osotasuna aldarrikatzen du, hura gauza bihurtu nahi duten datu
hutsetatik harago.
Denen ongiak lehentasuna du interes partikularren gainetik, interes horiek
gehienenak eta legitimoak izan arren.
Joera paternalisten eta arduragabetzaileen aurrean norberaren autonomia eta
erantzukizuna aldarrikatzen ditu.
Ekitatea eta justizia unibertsala aldarrikatzen ditu gizakiari bizimodu duina izatea
ahalbidetuko dioten ondasunak eta eskubideak eskuratzeko, babesteko eta
gozatzeko.
Arreta berezia eskaintzen dio adingabeen babesari, zaurgarritasun handiagoa
dutelako eta eraldaketa digitalak haien nortasunaren garapenean eta
hezkuntzan eragin handiagoa duelako.

Deustuko Unibertsitateak, zerbitzatzen duen gizartearekin bat eginik, adimen
artifizialaren erabileraren erronka etikoak identifikatzeko, aztertzeko eta horiei
erantzuteko konpromisoa hartzen du, bai erakunde gisa, bai garatzen duen
irakaskuntza, ikerketa, ezagutzaren transferentzia eta barne kudeaketa /
administrazio lanean ere. Konpromiso horrek honako funtsezko dimentsio hauek
izango ditu:

Adimen Artifizialaren erabilera unibertsitatearen misioan adierazten den justizia
lortzera zuzentzea.
Adimen Artifizialaren erabilerak sortzen dituen erronka etikoak eta berariazko
arriskuak identifikatzeko beharrezko neurriak ezartzea.
Adimen Artifizialean oinarritutako tresnak erabiltzeko erabakiak kritikoki
aztertzea eta nahikoa justifikatzea unibertsitatearen testuinguruan, maila
guztietan.
Erakundeak Adimen Artifizialaren erabilera modu irisgarrian jakinaraztea, bai
barruan, bai kanpoan.
Mekanismo egokiak ezartzea Adimen Artifizialaren erabilera erregistratzeko
unibertsitatearen jardunean eta erabilera horiek gainbegiratzea, ikuspegi etikoa
hasieratik bertatik dagoela bermatzeko.
Adimen Artifizialaren erronka etikoak hautemateko eta etika profesionalaren
printzipioak errespetatuz erantzuteko gai diren profesional adituen
prestakuntzan lan egitea.
Beste unibertsitate eta erakunde batzuekin lankidetzan aritzea jardunbide
egokiak partekatzeko, hezkuntzan Adimen Artifiziala aplikatzeko aukerak
bilakatu ahala.
Adimen Artifizialaren gaitasunen ondorioei eta enpresa garatzaileen
legitimitateari eta motibazioei buruzko eztabaida publikoan parte hartzea.
Langile guztiei prestakuntza eta erraztasunak ematea, Adimen Artifizialeko
tresnak modu eraginkorrean eta arduratsuan erabil ditzaten Unibertsitateko
eguneroko jardueran.
Ikasleei laguntzea Adimen Artifizialaren erabilera arduratsua egiten ohitu
daitezen.
Adimen Artifizialean oinarritutako zerbitzuak txertatzeak ikasleen artean iristeko
edo erabiltzeko arrakalarik ez duela sortzen ziurtatzea.
Irakasle-lanak egiten dituztenak prestatzea, ikasleei Adimen Artifizialeko tresnak
modu eraginkorrean eta arduratsuan erabiltzen lagun diezaieten beren
ikaskuntza-esperientzian.

Irakaskuntzan, Deustuko Unibertsitateak konpromisoa hartzen du irakasleek eta
ikasleek Adimen Artifiziala erabiltzeko baldintzen esparru bat sortzeko, honako
printzipio hauek errespetatuz:

ZINTZOTASUNA – INTEGRITATEA – GARDENTASUNA. Irakasleek eta ikasleek
Adimen Artifiziala erabili dutela jakinarazi beharko dute ebaluazioko jardueretan,
edo irakaskuntza-ikaskuntza prozesuko beste edozein material edo jardueratan.
ERANTZUKIZUNA. Irakasleek eta ikasleek Adimen Artifiziala erabiltzearen
arriskuak ulertu beharko dituzte.
PRIBATUTASUNA – DATUEN BABESA. Irakasleek eta ikasleek pribatutasun,
konfidentzialtasun eta datuen babes irizpideak errespetatu beharko dituzte AA
erabiltzean.
JASANGARRITASUNA. Irakasleek eta ikasleek sistema horiek modu orekatuan
erabiltzeaz arduratu beharko dute, sistema horien erabileraren eragin ekologikoa
beren gain hartuko dute eta, ahal den neurrian, horiek justifikatzen dituzten
zereginetan ahal den neurrian murriztu.

Eta konpromiso etiko hauek ere bai:

EGILETZA. Adimen Artifizialaren bidez sortutako testua edo beste baliabide
batzuk ezin izango dira hitzez hitz erabili; berrikusi, berregin eta osatu egin
beharko dira.
EGIAZTAPENA. Irakasleek eta ikasleek Adimen Artifizialean oinarritutako
iturrietatik lortutako informazioaren zuzentasuna egiaztatu beharko dute, beste
iturri tradizional batzuetan oinarritutako berrikuspen kritikoak eginez.
IKASTEKO KONPROMISOA. Ikasleek jarduerak ulertzen eta menderatzen
inplikatu beharko dute, haien ikaskuntzaz arduratzeko eta lortutako prozesua eta
azken emaitza barneratzeko.
EBALUAZIOA. Ebaluazioko jardueretan, ikasleek Adimen Artifizialean
oinarritutako iturrietatik lortutako informazioa behar bezala ulertu dutela eta
informazio hori defendatzeko eta aberasteko gai direla egiaztatzeko jarduerak
sartu ahal izango dira.

IRAKASKUNTZA-IKASKUNTZAKO JARDUERAN
ADIMEN ARTIFIZIALAREN ERABILERAREKIN
LOTUTAKO ENFASI ETIKOAK

TRANSMISIOA. Irakasleek Adimen Artifizialeko tresnen tratamendu etikoaren
berri eman eta adibidez hornitu beharko dute, baita tresna horiek sortutako
informazioaren berri eman ere, tresna horien erabilera egokia eta eraginkorra
errazteko ikasleei, ikaskuntza hobetzen eta, aldi berean, ikuspegi etiko eta
kritikoa lortzen lagun dezaten.
ALBORAPENAK. Irakasleak prozesu osoan alborapenak saihesten inplikatu
beharko dira.

Ikerketan, Deustuko Unibertsitateak konpromisoa hartzen du ikertzaileek Adimen
Artifiziala erabiltzeko baldintzen esparru bat sortzeko, honako printzipio hauek
errespetatuz:

ZINTZOTASUNA – INTEGRITATEA – GARDENTASUNA. Deustuko Unibertsitatean
ikertzen ari diren pertsona guztiek jakinarazi beharko dute AA erabili dutela
prozesuko jardueretan, bai Unibertsitatearen barruan, bai harekin lotzen den
argitalpenean edo hedapenean.
ERANTZUKIZUNA. Deustuko Unibertsitatean ikertzen ari diren pertsona guztiek
AA erabiltzeak dakartzan arriskuak ulertu eta beren gain hartu beharko dituzte.
PRIBATUTASUNA – DATUEN BABESA. Deustuko Unibertsitatean ikertzen duten
pertsona guztiek pribatutasun, konfidentzialtasun eta datuen babeseko
irizpideak errespetatu beharko dituzte AAren erabileran.
JASANGARRITASUNA. Deustuko Unibertsitatean ikertzen duten pertsona
guztiek sistema horiek modu orekatuan erabiltzeaz arduratu beharko dute,
sistema horien erabileraren eragin ekologikoa beren gain hartuko dute eta, ahal
den neurrian, horiek justifikatzen dituzten zereginetan ahal den neurrian
murriztu.

Eta konpromiso etiko hauek ere bai:

EGILETZA. AAk sortutako baliabideak berrikusi, berregin edo osatu egin beharko
dira.
EGIAZTAPENA. Adimen Artifizialean oinarritutako iturrietatik lortutako
informazioaren zuzentasuna egiaztatu egin beharko da, beste iturri tradizional
batzuetan oinarritutako berrikuspen kritikoak eginez.
IKERKETA KONPROMISOA. Ikertzaileek ikerketan inplikatu beharko dute,
prozesua eta emaitza defendatzeko eta horretaz arduratzeko.
ALBORAPENAK. Ikertzaileek prozesu osoan alborapenak saihesten inplikatu
beharko dute.

IKERKETA JARDUERAN ADIMEN
ARTIFIZIALAREN ERABILERAREKIN LOTUTAKO
ENFASI ETIKOAK

Irakaskuntza eta ikerketaz gainerako jardueretan (transferentzia, administrazioa,
kudeaketa, komunikazioa, etab.), Deustuko Unibertsitateak konpromisoa hartzen du
bertako langileek Adimen Artifiziala erabiltzeko baldintzen esparru bat sortzeko,
honako printzipio hauek errespetatuz:

ZINTZOTASUNA – INTEGRITATEA – GARDENTASUNA. Deustuko Unibertsitatean
lan egiten duten pertsonek prozesuko jardueretan AA erabili dutela jakinarazi
beharko dute.
ERANTZUKIZUNA. Deustuko Unibertsitatean lan egiten duten pertsonek AA
erabiltzeko arriskuak ulertu eta beren gain hartu beharko dituzte.
PRIBATUTASUNA – DATUEN BABESA. Deustuko Unibertsitatean lan egiten
duten pertsonek pribatutasun, konfidentzialtasun eta datuen babes irizpideak
errespetatu beharko dituzte AA erabiltzean.
JASANGARRITASUNA. Deustuko Unibertsitatean lan egiten duten pertsonek
sistema horiek modu orekatuan erabiltzeaz arduratu beharko dute, sistema
horien erabileraren eragin ekologikoa beren gain hartuko dute eta, ahal den
neurrian, horiek justifikatzen dituzten zereginetan ahal den neurrian murriztu.

Eta konpromiso etiko hauek ere bai:

EGILETZA. Adimen Artifizialaren bidez sortutako testua edo beste baliabide
batzuk ezin izango dira hitzez hitz erabili; berrikusi, berregin eta osatu egin
beharko dira.
EGIAZTAPENA. Adimen Artifizialean oinarritutako iturrietatik lortutako
informazioaren zuzentasuna egiaztatu egin beharko da, beste iturri tradizional
batzuetan oinarritutako berrikuspen kritikoak eginez.
KUDEATZEKO / ADMINISTRATZEKO / KOMUNIKATZEKO KONPROMISOA.
Deustuko Unibertsitatean lan egiten duten pertsonek beren zereginen
prozesuan inplikatu beharko dute, prozesua eta emaitza defendatzeko eta
horretaz arduratzeko.
ALBORAPENAK. Langileek prozesu osoan alborapenak saihesten inplikatu
beharko dute.

GAINERAKO JARDUERETAN ADIMEN
ARTIFIZIALAREN ERABILERAREKIN LOTUTAKO
ENFASI ETIKOAK

Deustuko Unibertsitatean Adimen Artifizialaren gobernantzaren barruan funtsezko
elementua denez gero, hura martxan jartzeak inplementazio, jarraipen, komunikazio
(barnekoa eta kanpokoa) eta berrikuspen egokirako prozesuak abiaraztea dakar.

Gainera, Adimen Artifizialeko sistemen garapenean eta aplikazioan aurrerapena
azkarra denez, Unibertsitateak behar diren mekanismoak ezarriko ditu
posizionamenduko dokumentu hau behar den bezala eguneratuta edukitzeko eta
teknologia horien garapenean egiten diren aurrerapenetara egokituta izateko, baita
ezartzen diren arau-esparru berrietara egokitzeko ere. Printzipio horiek behin eta
berriro eta eraginkortasunez transmititzeko mekanismoak ere ezarriko ditu.

DOKUMENTU HAU INPLEMENTATZEKO ETA
EGUNERATZEKO PROZESUAK

